
Isang Mensahe mula sa Pangkalahatang Tagapamahala at CEO na si Debra Smith 

Minamahal na mga customer ng Seattle City Light, 

Ang mga nakaraang buwan ay napuno ng kawalan ng katiyakan at mga sunod-sunod na pagsubok. 
Naranasan natin ang ilang nakakatakot na panahon, ngunit nakakita rin tayo ng pag-asa na isinulong ng 
katiyagaan ng ating rehiyon.  

Sa City Light, patuloy kaming nagsisikap na tumugon nang mabilis sa COVID-19 habang nananatiling 
dedikado sa kapakanan, parehong pisikal at pampinansiyal, ng aming mga dedikadong empleyado at ng 
mga komunidad na aming pinagsisilbihan. 

Mahalagang pangangailangan ang aming serbisyo, at ang pagkamaasahan nito ay isang pangunahing 
priyoridad. Habang patuloy kaming tumutugon sa mga pangmatagalang epekto ng COVID-19, patuloy 
naming pinagbubuti kung paano namin matitiyak ang kaligtasan ng aming mga empleyado at customer 
habang nagpapanatili ng mga kritikal na serbisyo. 

Kung nakikita mo ang aming mga kawani sa iyong lugar, mangyaring tumulong sa pamamagitan ng 
pagkakaroon ng ligtas na distansiya mula sa kanila – palagi itong isang mabuting ideya kapag may mga 
gawaing nauugnay sa kuryente, umiiwas man tayo sa virus o hindi! 

Upang matuto pa tungkol sa mga hakbang na ginagawa ng City Light para mapanatiling ligtas ang aming 
mga empleyado at para masuportahan ang aming mga customer, bisitahin ang aming Powerlines Blog at 
hanapin ang mga salitang “COVID-19 Crisis.” 

Mahirap ang panahong ito, ngunit alam kong makakayanan natin ito nang magkakasama. 

Mag-ingat, maging ligtas, at manatiling malusog.  

Debra 

Debra Smith 

Pangkalahatang Tagapamahala at CEO 

Seattle City Light  

 

 

 

 

 

 

 

Magtipid ng Kuryente sa Bahay. 
Nagtatrabaho mula sa bahay? Nag-aaral mula sa bahay? Mataas ang posibilidad na tataas ang iyong 



paggamit ng kuryente sa panahong ito. Para sa mga ideya kung paano pamahalaan ang iyong paggamit 
at makatipid ng kuryente sa iyong tahanan, bisitahin ang energysolutions.seattle.gov/your-home/ways-
to-save/. 

Mga Plano sa Pagbabayad  
Kung nahihirapan ang iyong pamilya dahil sa pangmatagalan na pampinansiyal na epekto ng COVID-19, 
mangyaring tandaan na mayroong mga flexible na plano sa pagbabayad. Upang mag-sign up, 
mangyaring bisitahin ang seattle.gov/light/paymybill/arrangements.asp. 

Project Share 

Sa panahon ng krisis, gustong malaman ng mga tao kung paano sila makakatulong sa kanilang mga 
kapitbahay. Nagbibigay ang Project Share ng City Light ng kaloob na kuryente para sa mga taong 
nangangailangan nito. Upang magbigay ng donasyon o para matuto pa, bumisita sa 
seattle.gov/light/ProjectShare/. 

Green Up!  

Sumali sa City Light Green Up program (Programang Maging Makakalikasan ng City Light) upang 
makagawa ng pagbabago sa pamamagitan ng pag-ambag sa mas makakalikasan at mas matatag na 
kinabukasan ng enerhiya. Magdagdag lang ng $3, $6, o $12 sa iyong bill bawat buwan. Matuto pa sa 
pamamagitan ng pagbisita sa seattle.gov/light/greenup o tumawag sa (206) 684-3800. 

PANGKALIGTASANG TIP MULA SA ISANG EKSPERTO  

"Kung malapit ka sa nalaglag na kawad ng kuryente, huwag maglakad o tumakbo... KALADKARIN ANG 
MGA PAA! Panatilihing magkatabi ang iyong mga paa at lumayo nang hindi bababa sa 20 talampakan. 
Kung bumagsak ang nalaglag na kawad ng kuryente sa iyong kotse, manatili sa loob at tumawag sa 911. 
Tandaan, huwag hawakan o lapitan ang nalaglag na kawad o anumang nakadikit sa kawad.” 

Nagtatrabaho sa Inyong Komunidad 

Sa Seattle City Light, patuloy kaming nagbibigay ng priyoridad sa mga mahalaga at kritikal na 
trabaho sa impraestruktura at nagtatrabaho kami upang hindi gaanong makaabala sa mga 
customer. Pinakaunang priyoridad namin ang kaligtasan ng aming mga customer at mga 
kawani. 

Dahil sa katangian ng aming trabaho, kinakailangang magkakalapit magtrabaho ang aming mga 
kawani para maisagawa ang ilang mahahalagang gawain at para sa kanilang kaligtasan. Kung 
nakikita ninyong magkakalapit na nagtatrabaho ang aming mga kawani, mangyaring tandaan na 
ito ay para sa kanilang kabutihan at ginagawa nila ang lahat upang mabawasan ang 
pagtatrabaho nang malapitan upang ligtas na matapos ang trabaho.  

Kinakailangan ng lahat ng mga trabaho sa konstruksiyon ng naka-update na Mga Plano sa 
Kalusugan at Kaligtasan upang tiyaking ipinapatupad ng mga kawani ang mga tamang 
pamamaraan ukol sa mga pagsusuri ng kalusugan sa lugar sa trabaho, kagamitan sa personal na 
proteksiyon, ligtas na distansiya sa isa't isa, kalinisan ng mga kawani at pagsasanay ng 



empleyado. Patuloy naming susuriin at iaayon ang mga pamamaraang ito habang kasalukuyang 
nagbabago ang sitwasyon ukol sa COVID-19. 

Para sa detalyadong listahan ng mga proyektong pang-konstruksiyon ng City Light, bisitahin 
ang seattle.gov/light/atwork. 

 

 

SCL BUCK SLIPS 

MAYROON NANG BAGONG WEBSITE NG MGA SERBISYONG UTILIDAD!  

Nagagalak kaming ianunsiyo ang paglunsad ng bagong website para sa mga serbisyong utilidad ng 
Lungsod ng Seattle. Kabilang sa pinagandang website na ito ang grupo ng mga benepisyo upang mas 
mapabuti ang iyong karanasan bilang customer.  

Dagdag pa sa mga kasalukuyang kapasidad online, makakaranas ka ng madaling pag-budget sa iyong 
singil, makikita mo ang data sa pang-araw-araw na paggamit ng enerhiya para sa mga customer na may 
mga advanced na metro at magagamit mo ang mga pinabuting kagamitan para sa serbisyo sa customer.  

Bisitahin ang myutilities.seattle.gov para magsimula!  

Tandaan: hihilingin sa mga customer na nagbabayad ng mga bill online gamit ang aming kasalukuyang 
sistema na baguhin ang kanilang password. 

 

Nagpadala ang City Light ng higit sa 1.6 MILYONG papel na bill noong 2019. MAGING 
PAPERLESS!  

Mag-sign up para sa eBilling ngayon: seattle.gov/light/paperless 

 

 


